
Hari Pelepasan
Permohonan untuk hari pelepasan kepada Pembantu Rumah adalah satu
permohonan yang munasabah dan patut diberi pertimbangan yang

sewajarnya. Mekanismanya perlu dihalusi.

Gaji Minima
Saya menyeru agar isu gaji minimum pembantu rumah warga asing dikaji
dengan teliti sebelum apa-apa keputusan dibuat (before we accede and

concede) oleh Kementerian Sumber Manusia atas sebab-sebab berikut:

e Akta Kerja 1955 tidak menetapkan gaji minimum untuk mana-mana
sektor pekerjaan di negara ini. Sebagai sebuah negara yang
mengamalkan konsep ekonomi terbuka, gaji bagi sesuatu sektor

ditentukan oleh daya pasaran (market forces) sedia ada;

e Malaysia tidak boleh mengadakan gaji minimum untuk sesuatu sektor

pekerjaan sahaja seperti sektor pembantu rumah. Sekiranya gaji



minimum ini hendak dilaksanakan, ia menimbulkan implikasi kepada

sektor-sektor pekerjaan yang lain;

e Daripada maklum balas vyang diterima oleh Kementerian
Pembangunan Wanita, Keluarga dan Masyarakat, cadangan memberi
gaji minimum sebanyak RM800 sebulan adalah terlalu tinggi dan tidak

mampu dibayar oleh ramai majikan;

e Implikasi gaji minimum kepada pembantu rumah warga asing ini akan
menyebabkan ramai wanita yang kebiasaannya adalah caregivers
utama dalam keluarga mereka, akan menarik diri daripada pasaran
pekerjaan untuk menguruskan rumah tangga masing-masing (drastic

retreat of women in the work force); dan

e Penglibatan wanita dalam pasaran pekerjaan akan terus menurun
daripada tahap 45.7% pada masa ini. (Catatan: penglibatan wanita
dalam pasaran pekerjaan pada tahun 2007 ialah 46.9%). Ini akan
menyebabkan penurunan kepada kadar pertumbuhan ekonomi negara

kerana tenaga wanita adalah diantara aset pembangunan negara.

